
7 yanvar 2021-ci il, cümə axşamı

P rezident İlham Əliyevin “Qarabağ Dirçəliş Fondu” 
publik hüquqi şəxsin yaradılması haqqında 
fərmanı bərpa prosesində könüllülük və bərabər 

hüquqluluq prinsipi əsasında iştirak etmək istəyən bütün 
vətəndaşlarımız üçün yaradılmış vahid institutdur.

İqtisadi İslahatların Təhlili və 
Kommunikasiya Mərkəzinin (İİTKM) 
baş analitiki Günay Quliyeva bildirib ki, 
beynəlxalq təcrübədə postkonflikt bərpa 
fondları münaqişə nəticəsində dəymiş 
ziyanın təhlili, postkonflikt ərazilərin 
minalardan təmizlənməsi, infrastruk-
turun bərpası, səhiyyə və təhsil kimi 
xidmətlərin bərpası, məcburi köçkün 
icmalarının evlərinə qaytarılması, iqti-
sadi bərpa kimi bir çox məsələləri əhatə 
edir. Bu fərmanla yaradılan “Qarabağ 
Dirçəliş Fondu” bütün bu məsələləri 
əhatə etməklə geniş funksionallığa 
malikdir. Fərmanda göstərilir ki, Fondun 
yaradılmasında əsas məqsəd işğaldan 
azad olunmuş ərazilərdə dayanıqlı 
məskunlaşma üçün müasir və layiqli 
həyatın təmin edilməsi, bütün sahələrdə 
quruculuq-bərpa və abadlıq işlərinin 
aparılması, habelə təhlükəsiz yaşayışın, 
səmərəli fəaliyyətin və rifahın davamlı 
artmasının dəstəklənməsidir.

Digər tərəfdən yaradılan yeni Fond 
44 günlük Vətən müharibəsi dövründə 
bir yumruq kimi birləşən xalqın Qara-
bağın bərpasında da birlik və iştirakının 
təminatçısı olacaq.

Postkonflikt dövrünün bərpası 
böyük maliyyə vəsaiti və resursların 
səfərbərliyini tələb edən uzunmüddətli 
bir prosesdir. Buna görə, bu mərhələdə 
iqtisadi güclərin birləşdirilməsi bu pro-
sesin sürətli, şəffaf və səmərəli formada 
həyata keçirilməsinə şərait yaradacaq. 
Postkonflikt dövründə dövlət və özəl 
əməkdaşlığının (public-private-partners-
hip) Qarabağın dirçəlişinə töhfəsi böyük 
ola bilər. Belə ki, dövlətin maliyyə və 
iqtisadi resursların sərhədsiz olmadığını 
nəzərə alsaq, müxtəlif layihələrdə özəl 
institutların bu prosesə cəlb olunması 
iqtisadi bərpa prosesini həm tezləşdirə 
və eyni zamanda qurulan infrastruktur 
layihələrinin müasirliyini və rəqabət 
qabiliyyətliliyini artıra bilər.

Fondun əsasnaməsində yer alacaq 
əsas məsələlərdən biri maliyyələşmə 
mənbələri ilə bağlıdır. Fərmana əsasən 

“Qarabağ Dirçəliş Fondu”nun əsas 
maliyyə vəsaitləri fiziki və hüquqi 
şəxslərin ianələri, qrantlar və qanunla 
qadağan olunmayan digər mənbələr 
hesabına formalaşır.

2021-ci ilin dövlət büdcəsində əsaslı 
xərclər üçün nəzərdə tutulan vəsaitin 
2,2 milyard manatı işğaldan azad olu-
nan tarixi ərazilərimizə böyük qayıdı-
şın təmin edilməsinə xərclənəcəkdir. 
Məlum olduğu kimi, erməni vandalla-
rının 30 il ərzində yaşayış və ictimai 
binaları yerlə-yeksan edərək dağıtması, 
bütün infrastruktur obyektlərini, maddi-
mədəniyyət abidələrini məhv etməsi, 
yeraltı sərvətlərimizi vəhşicəsinə talan 
etməsi nəticəsində dəymiş ziyanın 
aradan qaldırılması və həmin ərazilərə 
yenidən həyatın və iqtisadi inkişafın 
qayıtması böyük vəsait tələb edir. 
Dövlət büdcəsinin resurslarının məhdud 
olduğunu nəzərə alsaq bu prosesdə 
büdcədən kənar vəsaitlərin də cəlb 
olunması Qarabağa qayıdışımızı 
sürətləndirəcək. Qarabağın yenidən 
qurma proqramı beynəlxalq maliyyə qu-
rumlarının, yerli və xarici investorların, 
kommersiya banklarının vəsaitlərinin bu 
prosesə cəlb olunmasını tələb edir.

Baş analitik Günay Quliyeva bildirir 
ki, dünya təcrübəsinə əsasən postkonf-
likt ərazilərin bərpası proqramlarında 
keçmiş münaqişə zonalarının yenidən 
canlandırılmasında əsas mənbə daxili 
hərəkətverici qüvvələrin səfərbər olun-
masıdır. Birləşmiş Millətlər Təşkilatının 
İnkişaf Proqramına əsasən yerli iqtisadi 
iştirakçılar bərpa planında mühüm rol 
oynamalıdırlar. Onlar xarici agentlərin 
maliyyəşdirilməsini passiv şəkildə 
gözləməməlidir. Əksinə daha qətiyyətli, 
daha çox çalışqanlıq və innovativlik 
göstərərək özləri də əlavə dəyər yarada 
bilərlər. Bu zaman Fond ən yaxşı 
vasitəçi rolunu oynayacaq. Belə ki, yerli 
sahibkarların, investorların Qarabağa 
yatırmaq istədiyi vəsaitlərin  koordinasi-
yası funksiyasını yerinə yetirəcək.

Beynəlxaq təcrübə göstərir ki, 
beynəlxalq təşkilatlar, özəl sektor, 
qeyri hökümət təşkilatları, vətəndaş 
cəmiyyətləri və s. kimi qurumlar 
münaqişə sonrası dövrdə ərazilərin 
bərpasında maraqlı tərəflər kimi 
çıxış edirlər. Bu aspektdən iqtisadi 
bərpa prosesinə xarici donorları da 
cəlb edə bilərik. Bir çox beynəlxalq 
maliyyə qurumlarının postkonflikt 
bərpa dövrü ilə bağlı proqramları var. 
Maraqlı məsələlərdən də biri budur 
ki, bu maliyyə qurumlarının dəstək 
paketləri hər biri özünənməxsus 
sahələri əhatə edir. Qarabağın bərpa 
prosesi də çoxşahəli olduğu üçün 
biz müxtəlif qurumların maliyyə 
dəstəyini dəyərləndirə bilərik. Məsələn, 
Beynəlxalq Valyuta Fondu daha çox 
post-konflikt ölkələrində iqtisadi artımın 
təmini və yoxsulluqla mübarizə proq-
ramları həyata keçirdiyi halda, Dünya 
Bankı infrastruktur layihələrinə, təhsil 
və səhiyyə sahəsinin bərpasına daha 
çox fokuslanır. Avropa Yenidən Qurma 
və İnkişaf Bankı daha çox nəqliyyat, 
bank sektoru və kiçik sahibkarlığa 
maliyyə dəstəyi edir. Asiya İnkişaf 
Bankı isə məcburi köçkünlərin doğma 
torpaqlarına qaytarılması, post-konflikt 
ərazilərində səhiyyə məsələləri və 
yoxsulluqla mübarizə proqramlarının 
əsas maliyyələşmə mənbəyi kimi çıxış 
edə bilər.

G.Quliyeva hesab edir ki, Qaraba-
ğın bərpası prosesində bir çox ölkələrdə 
tətbiq olunan diaspora-investisiya 
modelindən də istifadə edə bilərik. Bu 
investisiya modelinin əsas üç - “maliyyə 
gəliri”, “sosial status” və “emosio-
nal motiv” adlı motivləri Azərbaycan 
diaspor üzvlərinin bir çoxunda var. 
Vətən müharibəsi zamanı diaspor 
üzvlərinin informasiya müharibəsində 
verdiyi dəstəyin davamı olaraq, xaricdə 
yaşayan azərbaycanlılar Qarabağın 
bərpasında da yaxından iştirak etmək 
istəyirlər. “Qarabağın Dirçəliş Fondu” bu 
dəstəyə mərkəzləşmiş, koordinasiyalı 

və şəffaf formada idarəetməni həyata 
keçirəcək.

Fondun maliyyə mənbələrindən 
biri də yaxın dövrdə dövlət təminatı ilə 
dövriyyəyə buraxılması nəzərdə tutulan 
Qarabağ istiqrazları ola bilər. Xalq 
üçün mənəvi dəyərini də nəzərə alsaq, 
istiqrazların tədavüldə uğurlu olacağı 
gözləniləndir. Qarabağ istiqrazlarının 
satışından əldə olunan vəsait bərpa 
prosesində əhəmiyyətli rol oynaya bilər.

Dövlət Qarabağın bərpası ilə bağlı 
baza tədbirlərinə - ərazilərin minalardan 
təmizlənməsi, təhlükəsizliyin təminatı, 
ilkin mərhələdə zəruri infrastrukturun 
qurulması yolların-çəkilməsi, kom-
munikasiya xəttlərinin bərpası və s. 
kimi proseslərə hələ müharibə tam 
bitmədiyi günlərdən başlayıb. İşğaldan 
azad olunmuş ərazilərin yenidənqurma 
proqramı yalnız dövlətin iqtisadi re-
sursları hesabına edilməsi, bu prosesi 
uzada bilər. Ona görə də işğaldan azad 
olunmuş ərazilərə həyatın qaytarılma-
sı prosesində dövlət-dövlət, dövlət-
özəl, dövlət-vətəndaş və dövlət-donor 
əməkdaşlığı zəruridir.

İİTKM-in baş analitiki xatırladır ki, 
2020-ci ilin 21-24 yanvar tarixlərində 
İsveçrənin Davos şəhərində keçirilən 
Dünya İqtisadi Forumunda iqtisadiy-
yatın yeni mərhələsinə steykholder 
kapitalizmi - maraqlı tərəflər kapitalizmi 
mərhələsinə keçilməsi haqqında fikirlər 
səsləndirilmişdi. Bu gün “Qarabağ 
Dirçəliş Fondu”nun timsalında post-
konflikt bərpa prosesinə bütün maraqlı 
tərəflərin cəlb edilməsi elə bu qlobal 
çağırışlara cavabdır.

G.Quliyevanın qənaətincə, Qara-
bağın bərpa prosesinə cəlb olunan hər 
bir manat multiplikativ effektlə özündən 
daha böyük dəyər yaratmaqla, nəinki 
həmin ərazilərdə, ümumilikdə ölkə üzrə 
iqtisadi aktivliyin, məcmu tələbin artma-
sını və nəticədə iqtisadiyyatın inklüziv 
inkişafını təmin edəcəkdir.

“Xalq qəzeti”

Qarabağ Dirçəliş Fondu 
sərmayə cəlbini sürətləndirəcək 

Azərbaycan dünyada yanacağın 
qiymətinin ucuz olduğu ölkələrdəndir

Hökumət pandemiyanın yaratdığı 
çətinlikləri aradan qaldırmaq, ölkənin biznes 
mühitini postpandemiya dövrünə qədər qoru-
yub saxlamaq və bu dönəmdə COVID-19-un 
doğurduğu problemlər səbəbindən işsiz qalan 
vətəndaşlarımızın sosial müdafiəsini təşkil 
etmək məqsədi ilə milyardlarla manat əlavə 
xərc çəkmək məcburiyyətində qaldı. Pandemi-
yanın başa çatmadığı indiki vaxtda bu xərclər 
hələ də davam etməkdədir. Belə bir durumda 
erməni vandallarının işğal altında saxladıqları 
torpaqlarımızı azad etmək uğrunda keçən ilin 
sentyabr ayının sonlarından başlayaraq 44 gün 
ərzində aparılan Vətən müharibəsi dövlətimiz 
üçün yeni əlavə xərclər yaratdı. Torpaqlarımı-
zın işğalçılardan təmizlənməsi ilə nəicələnən 
bu haqq savaşının hər günü dövlətimizə 100 
milyon manata başa gəldi. Ümumilikdə Vətən 
müharibəsinin xərcləri 4 milyard manatdan 
artıq oldu. 

Pandemiya səbəbindən ölkə iqtisadiyya-
tının, necə deyərlər,  onurğa sütununu təşkil 
edən kiçik və orta biznes müəssisələrinin 
fəaliyyətinin dayandırılması və ya onların öz 
güclərinin az bir hissəsi ilə çalışması dövlət  
büdcəsinə daxilolmaları xeyli azaltdı. Lakin 
buna baxmayaraq, hökumət əlavə xərclər 
çəkərək, biznes strukturlarının postpande-
miya dövrünə qədər ayaq üstə qalmasını 
təmin etmək, koronavirus səbəbindən yara-
nan işsizliklə bağlı vətəndaşlarımızın sosial 
müdafiəsini reallaşdırmaq və eyni zamanda, 
torpaqların işğaldan azad olunması uğrun-
da apardığımız müharibə üçün öncədən 
nəzərdə tutulmayan xərcləri maliyyələşdirmək 
məcburiyyətində qaldı. Azərbaycan 
 Prezidenti, Ali Baş Komandan cənab İlham 
Əliyevin rəhbərliyi altında   Vətən müharibəsi 
qalibiyyətlə başa çatdı. Lakin ikinci cəbhə olan 
pandemiya ilə mübarizə sahəsində hökumət 
yenə də biznesin dəstəklənməsi və iş yerlərini 
itirən vətəndaşlarımızın sosial müdafiəsinin 
təşkili istiqamətində əlavə xərclər çəkməkdə 
davam edir. 

Yaranmış vəziyyətdə qarşıda duran başlıca 
vəzifə  islahatları davam etdirmək yolu ilə 
ölkə iqtisadiyyatını əsaslı şəkildə postpande-
miya dövrünə hazırlamaqdan ibarətdir. Cari il 
üçün qəbul edilən dövlət büdcəsinin gəlir və 
xərclərində ötən illə müqaisədə nəzərdə tutu-
lan artımlar onu deməyə əsas verir ki, hökumət 
bu il ciddi islahatlar aparmaqla iqtisadiyyatı 
yeni inkişaf müstəvisinə çıxarmaqda israrlıdır. 
2021-ci il üçün hökumətin müəyyən etdiyi 
bu kursu şərtləndirən əsas səbəblərdən biri 
də   odur ki, artıq koronavirus epidemiyasının 
aradan qaldırılmasını təmin edəcək vaksinlər 
hazırlanıb və dünyanın bir çox ölkələrində 

kütləvi olaraq əhalinin vaksinləşdirməsi 
prosesinə başlanılıb. Azərbaycan da bu sırada 
heç bir ölkədən geridə qalmaq niyyətində 
deyil. Deməli, yeni iqtisadi inkişaf templərini 
əldə etmək istəyimiz sadəcə arzu deyil. 
Bu səbəbdən də islahatlar sürətlə davam 
edəcəkdir.

Tarif Şurasının bir sıra istehlak məhsullarının 
qiymətlərinə yenidən baxaraq, onlarda müəyyən 
dəyişikliklər etməsi də islahatlar silsiləsinə 
daxil olan addımlardan biridir. Cəmiyyətin Tarif 
Şurasının bu addımını birmənalı qarşılamaması 
da, anlaşılandır. Dünyanın heç bir ölkəsində 
istənilən qiymət artımına pozitiv yanaşma 
olmur. Lakin qiymətlərin qaldırılmasının əsasları  
kifayət qədər inandırıcı olduqda, cəmiyyət bu 
addımların zərurət olduğunu başa düşür və 
onu normal qarşılayır. Bəs respublikamızda 
son qiymət artımını şərtləndirən əsas səbəblər 
hansılardı? Öncə onu deyək ki, ölkəmizdə 
dizel yanacağının və benzinin qiymətləri son 
dəfə müvafiq olaraq 2013-cü və 2017-ci illərdə 
dəyişdirilib. Bizdən fərqli olaraq qonşu ölkələrdə 
ötən dövrdə yanacağın qiymətləri bir neçə 
dəfə dəyişilib. Əslində bizdə də yanacağın 
qiymətlərinə keçən ilin əvvəllərində baxılması 
gözlənilirdi. Lakin dünyada baş verən korona-
virus pandemiyası və sonradan torpaqlarımızın 
işğaldan azad olunması uğrunda apardığımız 
Vətən müharibəsi bu məsələni bir qədər arxa 
plana keçirdi. 

COVID–19 epidemiyasının dünya iqtisadiy-
yatında yaratdığı gərginliklər Azərbaycana da 
öz mənfi təsirini göstərdi. İqtisadi aktivliyin aşa-
ğı düşməsi bir qayda olaraq büdcə gəlirlərinin 
azalmasına yol açdı. Bu isə, öz növbəsində, 
dövlət xərclərinin, o cümlədən, sosial xərclərin 
maliyyələşdirilməsi ilə bağlı müəyyən 
çətinliklərin yaranmasına gətirib çıxardı. Belə 
bir vəziyyətdə dövlətimizin büdcənin gəlirlərinin 
formalaşdırılması istiqamətində atdığı hər 
bir əsaslandırılmış addım vətəndaşlarımız 
tərəfində başa düşülməlidir. Bu gün benzinin 
və dizel yanacağının qiymətləri qaldırıldıq-
dan sonra bu qiymətlərin səviyyəsinə görə 
Azərbaycan dünyanın 167 ölkəsi arasında 
yanacağın qiymətinin ən ucuz olduğu 23 
ölkədən biridir. Yəni hazırda dünyanın 144 
ölkəsində yanacağın qiyməti bizdə olan anoloji 
qiymətlərdən yüksəkdir. 

Onu da deyim ki, dövlət yanacağın 
qiymətlərinin özəl sektora və vətəndaşlarımızın 
ailə büdcələrinə təsirini minimallaşdırmaq üçün 
kompensasiya mexanizmlərinin işə salınması-
nı da nəzərdə tutur.

Fikrət YUSİFOV, 
iqtisad elmləri doktoru, professor

Azərbaycan hökuməti son illər ərzində apardı-
ğı davamlı islahatlarla ölkə iqtisadiyyatının 
ümumdünya iqtisadi böhranından əvvəl 

mövcud olmuş inkişaf tempini bərpa etməyi qarşı-
ya əsas məqsəd kimi qoymuşdu. Bu istiqamətdə 
2018-2019-cu illərdə atılan addımlar yetərincə 
müsbət nəticələrin əldə olunmasına imkan versə 
də, keçən ilin əvvəlindən bütün dünyanı bürüyən  
koronavirus pandemiyası ölkəmizin iqtisadiyyatına 
da öz mənfi təsirini göstərdi.

İl-ildən uğurlu olsun!

Koronavirus pandemiyasının bütün dün-
yanı bürüdüyü bir vaxtda Azərbaycan Prezi-
dentinin şəxsi təşəbbüsü ilə Türk Şurasının 
və Qoşulmama Hərəkatının fövqəladə zirvə 
görüşlərinin  keçirilməsi  ölkəmizin  beynəlxalq 
həmrəyliyi gücləndirilməsi istiqamətində atdığı 
önəmli addım idi. Prezident İlham Əliyev Qo-
şulmama Hərəkatının onlayn Zirvə görüşündə 
çıxışı zamanı qlobal həmrəyliyin nümunəsi 
kimi pandemiya ilə mübarizə məqsədilə BMT 
Baş Assambleyasının dövlət və hökumət baş-
çıları səviyyəsində videokonfrans vasitəsilə 
xüsusi sessiyasının keçirilməsi təklifini irəli 
sürdü və qısa zamanda bu təşəbbüs 130-dan 
çox ölkə tərəfindən dəstəkləndi. Artıq xüsusi 
sessiya keçirilib və dövlətimizin başçısı-
nın həmin tədbirdəki çıxışı böyük maraqla 
dinlənilib.

Yola saldığımız ildə müzəffər Ali Baş Ko-
mandanın rəhbərliyi ilə qəhrəman ordumuzun  
işğalçı Ermənistan üzərindəki tarixi Qələbəsi 
bütün kədərlərimizi, qəm-qüssəmizi unutdur-

du. 44 gün ərzində düşməni diz çökdürən, 
tarixi Qələbə qazanan ordumuz dünyanın 
50 ən güclülərindən biri olduğunu təsdiqlədi. 
Dekabrın 10-da Bakıda Azadlıq meydanında 
Zəfər paradının keçirilməsi ölkəmizin dünya 
birliyindəki reytinqini daha da artırdı. Çünki 
Azərbaycan XXI əsrdə ilk və yeganə ölkə idi 
ki, Zəfər paradı keçirirdi.

Möhtərəm Prezidentimizin və Birinci vitse-
prezident Mehriban xanım Əliyevanın işğaldan  
yenicə azad edilmiş rayonlara səfərləri, dövlət 
başçımızın həmin ərazilərdə Azərbaycan 
Bayrağını qaldırması yaddaşlara əbədi həkk 
olunan qürurverici hadisə oldu. Ardınca, 
dövlət başçımızın  Vətən müharibəsində 
şücaət göstərən həbçilərimizin orden və 
medallarla təltif olunması,  “Azərbaycanın Milli 
Qəhrəmanı” “Vətən Müharibəsi Qəhrəmanı” 
kimi şərəfli adlara layiq görülməsi barədə 
sərəncam imzalaması heç kimin kənarda 
qalmamasından xəbər verdi. Bütün bun-
lar yola saldığımız 2020 - ci ilin ən önəmli 
hadisələrindəndir.

Əminəm ki, qarşıdan gələn ildə insanların 
yaşayış tərzi daha da yaxşılaşdırılacaq. Doğ-
ma ata-baba yurdlarından didərgin salınan 
soydaşlarımız öz isti ocaqlarına qayıdacaqlar, 
“Böyük qayıdış” başlayacaq.

Tarixi Qələbəmiz, Yeni il və  Dün-
ya Azərbaycanlılarının Həmrəylik Günü 
münasibətilə başda möhtərəm Prezidentimiz 
İlham Əliyev olmaqla, dövlət başçımızın  ən 
yaxın silahdaşı Birinci vitse-prezident Mehriban 
xanım Əliyevanı, o cümlədən xalqımızı, dünya 
azərbaycanlılarını  səmimi qəlbdən təbrik 
edirəm! 

Məlahət İBRAHİMQIZI, 
Milli Məclisin deputatı,  

YAP  Nəsimi rayon təşkilatının sədri 

Dövlət Turizm Agentliyi: Azərbaycana səfərin  
daha da asanlaşması üçün müzakirələr aparılır 

Dövlət Turizm Agentliyinin mətbuat katibi Kənan 
Quluzadə qeyd edib ki, sərhədlər açıldıqdan sonra 
Azərbaycana səfər edəcək turistlər özlərini COVİD-
19-dan qorunmuş hiss edəcəklər: "Psixoloji baxımdan 

insanlar sərhədlər açıldıqdan sonra bir müddət öz 
ölkələrində səfər etməyə üstünlük verəcəklər, xaricə 
səyahətdən çəkinəcəklər. Əlbəttə ki, bu səfərlər yeni 
qaydalarla olacaq. Bunun da əsasında sağlamlığın 
qorunması dayanır. Bizim 2020-ci ildə hazırladığı-
mız SAHMAN Proqramını xarici partnyorlarımıza 
da təqdim etmişik. Sərhədlər açıldıqdan sonra da 
Azərbaycana səfər edəcək turistlər özlərini qorumuş 
hiss edəcəklər, çünki artıq SAHMAN standartları var”.

Agentlik rəsmisi əlavə edib ki, sərhədlər açıldıq-
dan sonra  postpandemiya dövründə daha gərgin 
iş gözlənilir. Çünki sərhədlər açıldıqdan sonra 
turistlərlə bağlı rəqabət daha ciddi və fərqli olacaq: 
"Biz turizm sektorunu buna hazırlayırıq. Eyni zaman-
da sərnişindaşıma, sərhədkeçmə sistemi ilə bağlı 
instutisional qərarların verilməsi üzərində işləyirik. 
Azərbaycana səfər etməyin daha da asanlaşması 

üçün bu məsələlər barədə də müzakirələr aparılır".
2020-ci ilin dünya turizmi üçün çox böhranlı, 

itkili il olduğunu xatırladan K.Quluzadə deyib ki, bu 
səbəbdən Azərbaycan turizminə də zərbə dəyib. 
Dövlət bu ziyanı kompensasiya etmək üçün digər 
sahələrdə olduğu kimi turizm sektorunda çalışanlara 
da yardım edib: “Keçən il martından sərhədlərin bağ-
lanması nəticəsində əvvəlcə xarici turizm, daha sonra 
isə daxili turizm dayandı. Ötən il planlaşdırdığımız 
nəticələr əldə olunmadı. 2019-cu ildə Azərbaycana 
gələn xarici vətəndaşların sayı artaraq 3 milyon 200 
min nəfərə çatmışdı. Biz düşünürdük ki, 2020-ci ildə 
bu say 10 faiz artacaq. Amma bu, bizdən asılı olma-
yan səbəblərə görə alınmadı”.

“Xalq qəzeti”

2020-ci ilin silinməz izləri

Əlbəttə ki, ilk öncə xoş xəbərlər 
qeyd olunmalıdır. Axı biz bu il çox 
böyük bir Qələbə sevincini yaşadıq. 
Azərbaycanın əbədi və əzəli torpa-
ğı olan Qarabağ uğrundakı bu tarixi 
Qələbə məhz möhtərəm Prezidentimiz 
İlham  Əliyevin  müdrik rəhbərliyi altın-
da şanlı  ordumuz tərəfindən qazanıldı 
və torpaqlarımız  uzun illik işğaldan 
qurtuldu, ölkəmizin ərazi bütövlüyü 
bərpa edildi, neçə illik torpaq həsrətinə 
son qoyuldu. Bütün Azərbaycan xalqı 
və dünya  azərbaycanlıları, bu zəfər 
günlərini yaşadığımıza görə, görkəmli 
dövlət xadimi, fateh sərkərdə kimi 
xalqımız qarşısında əvəzolunmaz tarixi 
xidmətləri olan Azərbaycan Respubli-
kasının Prezidenti və Ali Baş Koman-
dan  İlham Əliyevə   minnətdardır. 

Qeyd etmək istərdim ki, son illərdə 
Azərbaycan dövlətinin nüfuzu dün-
ya miqyasında  çox artmışdır. Məhz 
Prezident İlham Əliyevin  qətiyyəti və 
siyasi iradəsi sayəsində bütün dün-
ya Azərbaycan dövlətinin gücünə, 
qüdrətinə, xalqımızın birliyinə bir 
daha inanmışdır. Prezident İlham 
Əliyev daim dövlətin və xalqın rifa-
hını düşünərək  bütün həyatını və 
fəaliyyətini bu amala həsr edir. Bu 
baxımdan o Azərbaycan həqiqətlərini 
dünyaya çatdıran, dövlətin iqtisadi 
maraqlarını təmin edən və dünyanın 
ən inkişaf etmiş ölkələri sırasında 
Azərbaycanı təmsil edən lider kimi 

beynəlxalq aləmdə dövlətimizin haq-
qının və hüququnun qarantına çevril-
mişdir.   

Milyonlarla insanın ürək döyün-
tüsünü əks etdirən “Şuşa bizimdir!”, 
“Qarabağ Azərbaycandır!” sözləri 
uşaqdan-böyüyə  Azərbaycanın hər 
bir vətəndaşı üçün müqəddəs ol-
muşdur. İndi bizim uzun illər boyu 
qəlbimizdə yaşatdığımız ən böyük 
arzumuz  mədəniyyət beşiyi,  musi-
qi ocağı olan Qarabağda, Şuşada 
konsertlər vermək, festivallar təşkil 
etmək, bütün dünyanın mədəniyyət 
xadimlərini, sülhsevər insanlarını 
cəlb etməklə  möhtəşəm  layihələr 
həyata keçirməkdir. Mən əminəm ki, 
çox tezliklə buna nail olacağıq. Şuşa 
dahi bəstəkar və musiqişünas Üzeyir 
Hacıbəylinin, eləcə də milli bəstəkarlıq 
və ifaçılıq məktəbinin bir çox görkəmli 
nümayəndələrinin  vətənidir. Üzeyir 
Hacıbəylinin adını daşıyan Bakı Mu-
siqi Akademiyasının 100 illik yubileyi 
ərəfəsində Şuşanın işğaldan azad 
olunması bizim üçün ən böyük töhfədir.   

Bəşər mədəniyyətində 
Azərbaycanın öz yeri və öz payı var. 
XXI əsrin əvvəllərindən Azərbaycanın 
Birinci vitse-prezidenti, Heydər Əliyev 
Fondunun prezidenti,YUNESKO-nun 
və İSESKO-nun Xoşməramlı səfiri 
Mehriban xanım Əliyevanın rəhbərliyi 
altında həyata keçirilən Üzeyir 
Hacıbəyli adına Beynəlxalq 

Musiqi Festivalı, eləcə də “Muğam 
aləmi”, Qəbələ Beynəlxalq Musiqi 
festivalları böyük əks-səda doğura-
raq dünyanın ən nüfuzlu və məşhur 
musiqiçilərini, alimlərini, musiqi 
kollektivlərini öz ətrafına toplayır. Dün-
yanın bir çox ölkələrində mütəmadi ola-
raq keçirilən Azərbaycan mədəniyyəti 
günləri ölkəmizin musiqi, poeziya, 
rəssamlıq, tətbiqi sənət sahəsindəki 
nailiyyətlərini beynəlxalq müstəvidə 
nümayiş etdirir. Bu kimi böyük tədbirlər 
Azərbaycan həqiqətlərinin beynəlxalq 
ictimaiyyətə çatdırılmasında mühüm 
əhəmiyyətə malikdir və bunda bizim 
musiqiçilərimizin də böyük rolu vardır. 

Təəssüflə qeyd etməliyik ki, bu il 
bütün tədbirlər təxirə salındı. Çünki  
2020-ci il həm də böyük çətinliklərlə 
yadda qaldı. Bütün dünyada yaşanan 
pandemiya səbəbindən həyatımızın 
əksər sahələrində dəyişikliklər yarandı. 
Lakin möhtərəm Prezidentimiz İlham 
Əliyevin rəhbərliyi altında həyata 
keçirilən tədbirlər planı insanları bu 
çətinliklərin öhdəsindən gəlməyə sövq 
etdi və Azərbaycanda digər ölkələrə 
nisbətən daha az itki müşahidə olundu. 
Xalqımız birlik nümayiş etdirərək 
Prezidentimizin və dövlətimizin həyata 
keçirdiyi tədbirləri dəstəkləyir və ümid 
edirik ki, tezliklə pandemiya bitəcək.          

Xüsusilə mədəniyyət  xadimləri və 
təhsil işçiləri üçün pandemiya dövrü 
boş qalmış tamaşaçı zalları və sinif 
otaqları ilə müşayiət olundu. Ancaq 
onu da deməliyik ki, həqiqətən, də mu-
siqi sərhəd tanımır. Bu il biz bu fikrin 
tam şahidi olduq. Məsafədən, onlayn 
keçirilən tədbirlər, dərslər mədəniyyət 
və təhsil sahəsində özünü göstərən 
müasir informasiya texnologiyaları-
nın tətbiqini daha da genişləndirdi. 
Təcrübəli pedaqoqların sayəsində 

musiqi təhsilinin inkişafı öz axarı ilə 
gedir və biz tələbə gəncləri yaradıcı-
lığa yönəltməklə onların gələcəkdə 
yüksək ixtisaslı mütəxəssislər kimi 
yetişdirilməsinə çalışırıq. Bu baxım-
dan, Üzeyir Hacıbəyli adına Bakı 
Musiqi Akademiyasında təhsil prosesi 
tam qüvvəsi ilə davam etdirilir. Əlbəttə 
ki, bizim professor-müəllim heyəti və 
tələbələrimiz ölkənin ictimai və mədəni 
həyatında yaxından iştirak edir və bu 
mürəkkəb dövrdə öz məsuliyyətlərini 
dərk edirlər. Axı musiqimizin 
gələcəyi gənclərin əlindədir və onlar 
mədəniyyətimizin aparıcı qüvvəsini 
təşkil edirlər. Bizim müəllimlərimiz 
və tələbələrimiz, bütün Azərbaycan 
vətəndaşları kimi, öz bilik və iste-
dadlarını Vətənimizə həsr edirlər. 
Həqiqətən, hamımız fəxr edirik ki, biz 
Azərbaycanlıyıq, dünyaya günəş kimi 
doğmuş Azərbaycanın vətəndaşlarıyıq.  

Fərhad  BƏDƏLBƏYLİ, 
Xalq artisti, Üzeyir Hacıbəyli adına 

Bakı Musiqi Akademiyasının rektoru,                 
professor

2021-ci ildə ilk olaraq daxili turizmin 
bərpası, növbəti mərhələdə isə xarici 
sərhədlərin açılması və qlobal turizmin 
yenidən canlanması gözlənilir.

 � 2020-ci il ömrümüzə öz çətinlikləri və uğurları 
ilə daxil oldu. Yeni ili qarşılayarkən, təbii ki, ötən ildə 
yaşadığımız hadisələri gözdən keçirib dəyərləndiririk, çünki 
bunlar artıq tarixə çevrilməkdədir və bizim yaddaşımıza həkk 
olunaraq qalacaq. 

 � Yola saldığımız 2020 - ci il xalqımız üçün həm kədərli, həm də 
sevincli oldu. İlin əvvəlindən dünyanın başı üzərini almış koronavirus 
pandemiyası ölkəmizdən də yan keçmədi. Pandemiyanın tüğyan etməsinə 
baxmayaraq, möhtərəm Prezidentimizin rəhbərliyi ilə həyata keçirilən 
qabaqlayıcı tədbirlər nəticəsində Azərbaycan bu virusdan  dünyada ən 
az zərər çəkən ölkələrdən biri oldu. Üstəlik, pandemiyadan zərər çəkən 
30-dan çox ölkəyə humanitar yardım göstərdik. Əlavə olaraq, Ümumdünya 
Səhiyyə Təşkilatına 10 milyon dollar ianə də etdik. Bütün bunlar ölkəmizin 
belə fəlakətlərə hazır olmasından və iqtisadiyyatımızın möhkəm təməl 
üzərində qurulmasından xəbər verir.

